
(५०) भेवज्ञान ही मोक्ष का उपाय है। 
भेदज्ञान ही मोक्ष का उपाय है-ऐसा यहाँ ७२वीं गाथा में श्री कुन्दकुन्दाचार्य देव कहते हैं:- 

अशुचिपणुं; विपरीतता ओ आमस्रवोना जाणीने, 
बली जाणीने दुःख कारणो, ओथी निवर्तन जीव करे॥७२॥ 

आत्मा नित्य ज्ञानानन्द पवित्र वस्तु है, उसकी अवस्था में परिवर्तन होने से जो शुभाशुभ 
वृत्तियाँ होती हैं, वे काई की तरह अशुचिरूप हैं। जिस प्रकार पानी में काई होती है, वह पानी का 

स्वभाव नहीं है, किन्तु मैल है; उसी प्रकार आत्मा की अवस्था में जो पुण्य-पाप के भाव होते हैं, 

वह आत्मा का स्वभाव नहीं हैं, परन्तु मलिनभाव हैं-अशुचि हैं। आत्मा के ज्ञानस्वभाव का 
अनुभवन करने से वह पवित्र स्वरूप से अनुभव में आता है और पाप-पुण्य दोनों भाव उसमें 
मैलरूप से अनुभव में आते हैं। शरीर अशुचिमय है, वह तो आत्मा से सदैव भिन्न, जड़ है। आत्मा 
की अवस्था में होनेवाली पुण्य-पाप की वृत्तियाँ भी अपवित्र हैं, मैंल हैं, अशुचि हैं; और भगवान 
आत्मा तो ज्ञाननन्दमूर्ति पवित्र है, निर्मल है, शुचि है। इस प्रकार आत्मा और विकार को पृथक्‌- 
पृथक्‌ जानकर, विकारभावों से पीछे हटकर आत्मा अपने स्वभाव की ओर उन्मुख होता है। इस 
प्रकार विकार से निवृत्त होने पर आत्मा को कर्मबन्ध नहीं होता। -ऐसा आत्मा और विकार का 
भेदज्ञान ही मुक्ति का उपाय है। 
(५१) श्री आचार्यदेव आत्मा की प्रभुता बतलाते हैं। 

प्रभो। तेरा स्वभाव सर्वज्ञ है। सर्वज्ञ भगवान की अपेक्षा तेरी शक्ति कुछ कम नहीं है; 
जितनी शक्ति सर्वज्ञ भगवान में है, उतनी ही शक्ति तेरे स्वभाव में भरी है; उस शक्ति का भान करके 

उसमें स्थिर हो तो तुझमें भी सर्वज्ञदशा प्रगट हो। विकार ही मैं हूँ-ऐसी तुच्छबुद्धि भव-भ्रमण का 
कारण है; और विकार से भिन्न आत्मस्वभाव का भान करना, वह भेदज्ञान, मुक्ति का उपाय है। 

भगवान; तेरा आत्मा सदैव ज्ञानमूर्ति निर्मल है, क्षणिक शुभाशुभ वृत्तिओं जितना तू नहीं है। तेरी 
प्रभुता तुझमें ही भरी है। सर्वज्ञ की वाणी से भी तेरे स्वभाव के गीत पूर नहीं गाये जाते,-ऐसी तेरे 
स्वभाव की महिमा है। मूल-सूत्र में आस्रवों का अशुचिरूप से वर्णन किया है, उसमें से कुलांट 
मारकर आचार्यदेव ने टीका में आत्मा के पवित्र स्वभाव की बात निकाली है। आख्रव अशुचि हैं, 

तो उनके समक्ष भगवान आत्मा शुचि है,-ऐसा अस्ति-नास्ति से वर्णन किया है। पुण्य और पाप- 
यह दोनों भाव आख़॒व हैं; वे आस्रव तो मलिनस्वभाववाले हैं और भगवान आत्मा सदैव पवित्र 

स्वभाववाला है।-इस प्रकार यहाँ आचार्यदेव आत्मा की प्रभुता बतलाकर विकार से भेदज्ञान 
कराते हैं। 

(५२) मुक्ति का उपाय - भेदज्ञान 
आत्मा की पर्याय में विकार होता अवश्य है; आत्मा की पर्याय में विकार है ही नहीं-ऐसा 

नहीं है; किन्तु उस क्षणिक विकारभाव को ही आत्मा का स्वरूप मान लेना, वह अज्ञान है। जैसे, 

कोई मनुष्य काई और पानी को एक मानकर काईवाला पानी पिये तो वह मूर्ख माना जाता है। लोग 
काई और पानी को पृथक्‌ जानकर, काई को निकालकर पानी पीते हैं; उसी प्रकार भगवान आत्मा 
चैतन्यमूर्ति सदैव अति निर्मल है, और पुण्य-पाप विकार काई की भाँति अत्यन्त मलिन हैं; इन 
दोनों का एकरूप अनुभव करता है, वह अज्ञानी है। आत्मा और विकार दोनों का स्वभाव पृथक्‌- 
पृथक्‌ जानकर, विकाररहित पवित्र आत्मस्वभाव का अनुभव करना, वह भेदज्ञान है और वही 

मोक्ष का उपाय है। यहाँ शुद्ध आत्मद्रव्य बताना है, इससे चैतन्यमात्र स्वभाव को ही आत्मा कहा 

है, और विकार-भावों को अशुचिमय कहकर आत्मा से भिन्न बतलाया है। भगवान ऐसे स्वभाव 

का भान करके, विकार से हटकर स्वरूप में स्थिर हुए, तब मुक्ति प्राप्त की; ऐसे मुक्ति के उपाय 
को समझना, वह धर्म है। इसके अतिरिक्त दूसरा मोक्ष का उपाय नहीं है। 
(५३) व्यवहार के आश्रय से क्‍या होता है ? 

लोग अज्ञानभाव से व्यवहार के आश्रय को मोक्ष का साधन मानते हैं। किन्तु व्यवहार का 
आश्रय तो बन्धन का कारण है; उसके आश्रय से मोक्ष का साधन प्रगट नहीं होता। आत्मा के 

परमार्थस्वभाव के आश्रय से ही मोक्ष का साधन प्रगट होता है। विकारी भाव आत्मा के पवित्र 

स्वभाव से विरोधी भाव हैं; और व्यवहार, वह परमार्थ का विरोधी है; उस व्यवहार के अवलम्बन 

से आस्रव दूर नहीं होते, किन्तु उत्पन्न होते हैं; और आत्मस्वभाव के आश्रय से ही आस्रव रुक 
जाते हैं। 
(५४) आत्मा और आमख़वों का भिन्नत्व 

आत्मा चैतन्यसत्तावाला होने से स्व-पर को जानता है, और विकारभाव अपने को या पर 

को नहीं जानते, इसमें वे जड़ स्वभाववाले हैं। जो विकार से पृथक्‌ होकर आत्मस्वभावोन्मुख 
हुआ, वह जीव अपने को और विकार को जानता है। और जो विकार में ही एकत्व मानकर रुका 
है, वह जीव अपने को या पर को नहीं जानता। यहाँ आत्मा और विकारीभाव किस प्रकार पृथक्‌ 

हैं? वह समझाते हुए श्री आचार्यदेव कहते हैं कि आत्मा तो ज्ञानस्वभावी होने से स्व-पर को 
जानता है और विकारी आम्रव अपने को या पर को नहीं जानते, लेकिन दूसरा उन्हें जानता है, 
इससे वे विकारी आम्रव तो जड़स्वभाववाले हैं। 

इस प्रकार आत्मा और आस्व भिन्न-भिन्न हैं । चैतन्य की जागृति को रोककर जो भाव होता 

है, उसे यहाँ जड़ कहा है। जड़ का अर्थ यह नहीं है कि वे परमाणु में होते हैं; परन्तु आत्मा का 
स्वभाव नहीं है, इसलिए उन्हें जड़ कहा है। जो भाव चैतन्य में एकता न करे और चैतन्य की 
रमणता को रोके, उसे चैतन्य कैसे कहा जाये ? जिस भाव से पंचमहात्रत होते हैं, वह शुभभाव भी 

आत्मा के स्वभाव में नहीं है, इसलिए वह जड़ में गिना जाता है; उस शुभराग के फल में जड़ का 

संयोग होता है। वह राग, चैतन्य के साथ एकता नहीं रखता और वह चैतन्य की एकता प्रगट होने 
का कारण नहीं है। सच्चे-देव-गुरु-शास्त्र की भक्ति के भाव होते हैं, वे भी अशुचि भाव हैं; आत्मा 
के स्वभाव से विपरीत भाव हैं-इससे वे जड़-स्वभाव हैं। इस प्रकार आत्मा और आम़वों को 
ated frat है। 
(५५) शुभराग, और धर्मी का कर्तव्य 

प्रश्न :- पुण्यभाव, वह अशुचि और जड़ स्वभाव है-ऐसा कहा है, तो भक्ति आदि का 
शुभराग करना चाहिए या नहीं। 

उत्तर :- जब तक वीतरागता न हो, तब तक राग अपने काल में हुए बिना नहीं रहेगा; 
लेकिन राग मेरा स्वभावभाव नहीं है, मेरा चैतन्यस्वभाव रागरहित है-इस प्रकार अन्तर में राग और 
चैतन्यस्वभाव का भेदज्ञान करना चाहिए। वीतराग को तो राग नहीं होता, लेकिन जो रागी है, उसे 

राग के समय भक्ति आदि भाव हुए बिना नहीं रहते। या तो तीव्र विषय-कषाय में पड़े हुए जीव को 
शुभराग नहीं होता, या फिर जो बीतराग हो गया हो, उसे शुभराग नहीं होता, किन्तु निचलीदशा में 
स्थित पात्रजीव को तो भक्ति-स्वाध्याय आदि शुभभाव हुए बिना नहीं रहते। परन्तु उस राग के 
समय भी धर्मी को अन्तर में भान होता है कि यह रागभाव है, यह मेरे स्वभाव से विरुद्ध भाव है, 
मेरा स्वभाव राग का कर्ता नहीं है, मैं तो पवित्र चैतन्यस्वरूप हूँ। इस प्रकार शुभराग होने पर भी 
धर्मी जीव उसे अपना कर्तव्य नहीं मानता; स्वभाव के आश्रय से जो वीतरागभाव प्रगट हुआ, उसी 

को अपना कर्तव्य मानता है। 
(५६) भेदज्ञान ay 

श्री आचार्यदेव कहते हैं कि आत्मा को पवित्र चैतन्यस्वरूप से देखना चाहिए और पुण्य- 
पापादि आमस्रवभावों को अशुचिरूप तथा जड़स्वभाववाला देखना चाहिए। यहाँ पुण्य-पाप को 
जड़स्वभावरूप से देखने को कहा है, तो वे किस प्रकार ज्ञात होते हैं ? इस बाह्य आँख से वे ज्ञात 

नहीं होते, परन्तु चैतन्यस्वभाव की रुचि होने से स्वभाव के ज्ञानचश्षु द्वारा पुण्य-पाप जड़स्वभाव 
ख्प से ज्ञात होते हैं। जिसने भेदज्ञानचश्लु द्वारा आत्मा को पुण्य-पाप रहित चैतन्यस्वरूप से जाना, 
उसने पुण्य-पाप को अपने स्वभावरूप नहीं माना अर्थात्‌ उसने पुण्य-पाप को जड़स्वभावरूप से 

  जाना। इसके अतिरिक्त कहीं लकड़ी आदि जड़-पदार्थों की भाँति पुण्य-पाप कोई स्वतन्त्र पदार्थ 

नहीं हैं। मैं पर से भिन्न हूँ और क्षणिक विकार जितना भी मैं नहीं हूँ, परन्तु नित्य-स्थायी शुद्ध 
चैतन्यस्वभाव हूँ-इस प्रकार जाने, उसने आत्मा और आश्रवों को पृथक्‌ जाना है। इस प्रकार 
भेदज्ञानचश्षु द्वारा आत्मा और आश्रवों को पृथक्‌ जानकर आत्मा में एकाग्र होने से आम्रव दूर 
होकर मुक्तदशा प्रगट होती है। यह मोक्ष का उपाय है। 
(५७) आमख्रव व्यवहारज्ञेय कब होते हैं ? 

आमस्रवभाव अशुचिरूप है और आत्मा पवित्र है। आस्रव का एक अंश भी स्वभाव को 
रोकता है, अतः वह आत्मा के स्वभाव से विपरीत है। आत्मा का स्वभाव स्व-पर का ज्ञाता है, 

इससे वह चेतनस्वभाव है और आम्रव स्वयं कुछ नहीं जानते, इससे वे जड़-स्वभाव हैं। आम्रव 

तो दूसरे के द्वारा ज्ञेय होनेयोग्य हैं। यहाँ 'आम्व दूसरे के द्वारा ज्ञेय होनेयोग्य हैं-ऐसा कहकर 
आसवों को आत्मा के व्यवहारज्ञेयरूप से सिद्ध किया है। वे आमस्रव वास्तव में व्यवहारज्ञेय कब 

होते हैं ? जब आत्मा आख़वों से भिन्न अपने स्वभाव को जानकर, उन से विमुख होकर स्वभावोन्मुख 
हुआ, तब उसकी स्व-परप्रकाशक ज्ञानशक्ति विकसित हुई, वह ज्ञानशक्ति विकसित होने से 

आखवों को अपने से भिन्न जाना अर्थात्‌ आख्रव भी परज्ञेय हो गये, इससे वह व्यवहारज्ञेय हुआ। 
आम्रव वह मैं-ऐसी पर्यायबुद्धि से स्व-पर ज्ञानशक्ति विकसित नहीं होती, इसलिए आम्रव 

व्यवहारज्ञेय नहीं होते। आम्रवों से पृथक्‌ हुए बिना उन्हें व्यवहारज्ञेय करेगा कौन ? जिसने परमार्थ 
ज्ञेयरूप से आत्मा को लक्ष्य में लिया है, वह आमस्रवों को व्यवहारज्ञेयरूप से जानता है। आम्रवरहित 

स्वभाव की ओर उन्मुखता होने से स्व-परप्रकाशक ज्ञान विकासित होता है। जिस जीव को वस्तु 
स्वभाव की यथार्थ श्रद्धा नहीं है, वह आख्रव को पररूप से नहीं जान सकता। चैतन्यस्वभाव में 

विकार का अभाव है-इस प्रकार स्वभाव की प्रतीति करे, वह जीव राग को पररूप जान सकता है।' 

(५८) साधकभाव को किसका आधार है ? 
विकार के कारण चैतन्यस्वभाव स्थिर नहीं रहता, लेकिन वह विकार के अभावरूप 

स्वभाव है; विकार का नाश होने से स्वभाव का नाश नहीं हो जाता;-इस प्रकार आत्मा, विकार से 

भिन्न है। आत्मस्वभाव के आश्रय से ही साधकभाव प्रगट होता है-स्थिर रहता है-बढ़ता है; 
विकार के आश्रय से साधकभाव प्रगट नहीं होता-स्थिर नहीं रहता और बढ़ता नहीं है। अणुव्रत 

या पंचमहाव्रत के शुभविकल्प के कारण पाँचवाँ या छठवाँ गुणस्थान स्थिर रहता है-ऐसा नहीं है, 
किन्तु स्वभाव के आश्रय से ही राग का अभाव होकर वह दशा प्रगट होती है और स्वभाव के 
आश्रय से ही वह स्थिर रहती है। जिस प्रकार अन्धा मनुष्य, आँखोंवाले मनुष्य को मार्ग नहीं बता 

सकता, उसी प्रकार शुभरागरूप व्यवहार स्वयं अन्धा है, वह निश्चय का कारण नहीं हो सकता, 

और उसके आधार से निश्चय स्थिर नहीं रह सकता। व्यवहार-विकल्प हो भले, उसके होने का 
निषेध नहीं है, लेकिन उसके आधार से परमार्थ-धर्म प्रगट होगा-यह मान्यता मिथ्या है। भाई ! इन 
क्षणिक पराश्रयीभावों की दृष्टि छोड़कर अपने चैतन्य की नित्यता की ओर की दृष्टि तो कर! 
स्वभावसन्मुख दृष्टि से तुझे व्यवहार का भी ज्ञान हो जायेगा। मैं विकारसन्मुख देखकर उसका 
ज्ञाता नहीं हूँ, किन्तु स्वभावसन्मुख रहकर उसका ज्ञाता हूँ-इस प्रकार ज्ञानी को स्वभावसन्मुखता 
की मुख्यता है, एक समय भी ज्ञानी की दृष्टि में व्यवहार की मुख्यता नहीं होती। स्वभाव की 
मुख्यता के बल से ही साधकदशा है। यदि स्वभाव की मुख्यता हटकर विकार की मुख्यता हो तो 
साधकदशा नहीं टिकती। श्रद्धा का विषय तो निश्चय एकरूप स्वभाव है, उसकी मुख्यता से 
साधकदशा का प्रारम्भ होता है, और उस स्वभाव की मुख्यता से ही साधकदशा में वृद्धि होकर पूर्ण 
मुक्तदशा प्रगट होती है। भगवान ऐसे उपाय से ही मोक्ष को प्राप्त हुए। 
(५९) चैतन्यप्रभु की प्रतिष्ठा 

देखो | आज इस राजकोट के जिनमन्दिर में श्री सीमन्‍्धर भगवान आदि की स्थापना हो रही 
है, यानी अरिहन्त भगवान की प्रतिष्ठा का मंगल दिवस है; इस प्रतिष्ठा महोत्सव में आत्मा में 

स्वभाव की प्रतिष्ठा करने की बात है। विकार है, वह मैं हूँ-ऐसा मानकर अनादि काल से आत्मा 
में विकार की प्रतिष्ठा की थी। विकार से भिन्न चैतन्य स्वभाव को जानकर, आत्मा में विकारभावों 

की प्रतिष्ठा न करके, 'सिद्धसमान सदा पद मेरो '-इस प्रकार आत्मा में चैतन्यस्वभाव की प्रतिष्ठा 
करना, वह धर्म है। श्री अरिहन्त भगवान ने भी, विकार है, वह मैं नहीं हूँ, मैं अखण्ड चैतन्यस्वभाव 
हूँ,-ऐसे भान द्वारा अपने आत्मा में चैतन्यस्वभाव की प्रतिष्ठा की और फिर उसमें लीनता से राग- 

द्वेष को दूर करके केवलज्ञान प्रगट किया; उनकी यह स्थापना हो रही है। उन अरिहन्त भगवान की 
भाँति अपने आत्मा में जो जीव चैतन्य भगवान की प्रतिष्ठा करे, वह जीव अल्पकाल में भगवान 
हुए बिना नहीं रहेगा। अपने आत्मा में चैतन्यप्रभु की स्थापना करना, वह परमार्थ स्थापना है। बाह्य 
में भगवान की स्थापना तो उपचार से है । पंचकल्याणक की जो बाह्य क्रियाएँ हुई, वे तो अपने होने 
के काल में हुई हैं। देखो, यह चैतन्य-प्रभु की लीला है कि वह स्व को जानने से पर को जान लेता 
है; लेकिन पर में कुछ करे-ऐसी चैतन्य प्रभु की लीला नहीं है। (अपूर्ण०) 

  

  

  

    

  

  

  

  

  

  

  

  

 



साढ़े बारह वर्ष की तपस्या 
अहमदाबाद में सुप्रभावती बहनि ने-जो कि अहमदाबाद मुमुश्षुमण्डल 

की एक सभ्य हैं- साढ़े बारह वर्ष की तपस्या की है; साढ़े बारह वर्ष तक उन्होंने 
एकान्तरा उपवास किए हैं। साढ़े बारह वर्ष तक इस प्रकार की तपस्या करने पर भी 

सतूसमागम के प्रताप से वे समझती हैं कि- यह मात्र एक प्रकार का शुभभाव है, 
आत्मा की मुक्ति तो सम्यग्दर्शन-ज्ञान-चारित्र द्वारा ही होती है और वही धर्म है। 

  

  

  

  

उसके लिए उनकी भावना है। 
कार्तिक शुक्ला ३ के दिन उनकी तपस्या का पारणा था; इस प्रसंग को 

वहाँ के मुमुश्षुमण्डल द्वारा उत्साहपूर्वक मनाने का कार्यक्रम दीपावली से प्रारम्भ 
हुआ था। कार्तिक शुक्ला २ के दिन गाजे-बाजे के साथ उनके घर पर भगवान की 
प्रतिमा को विराजमान किया था, और दो दिन तक पूजा-भक्ति तथा स्वाध्याय 

आदि हुए थे। इससे अहमदाबाद में खूब धर्म-प्रभावना हुई थी। 

  

  

   



ATMADHARMA Regd. No. N.B. 4875 
  

  

भगवान श्री कुन्दकुन्द-कहान जैन शास्त्रमाला के 

हिन्दी प्रकाशन 
समयसार - प्रवचन (भाग-१) [पृ० श्री कानजीस्वामी कृत प्रवचन] 

मूल्य ६-०-० 

समयसार - प्रवचन (भाग-२) [समयसार-प्रवचन का दूसरा भाग कार्तिक शुक्ला 

१५ के पहले मँगाने वालों को ६-८-० के 
बदले मात्र ५-०-० में दिया जायेगा।] 

समयसार - प्रवचन (भाग- ३ ,४) तैयार हो रहे हैं। 

मोक्षशास्त्र-टीका तैयार हो रहा है। 

      
   

    

    

    

            

    
    

  

भेदविज्ञान सार [पूज्य श्री कानजीस्वामी के धार्मिक महोत्सव 
के दिनों में समयसार पर प्रवचन] छप रहा है। 

जैन बालपोथी ०-४-० 
मुक्ति का मार्ग (सत्तास्वरूप पर प्रवचन ) ०-१०-० 

मूल में भूल (उपादान-निमित्त संवाद) ०-१२-० 
वस्तुविज्ञान सार (जैन गीता) जिज्ञासुओं को भेंट 
नन्दीश्वर-द्वीप पूजन ०-१२-० 

दशलक्षण- धर्म प्रवचन ०-१२-० 

मोक्षमार्ग प्रकाशक की किरणें (आत्मधर्म के ग्राहकों को भेंट) १-२-० 

प्रवचनसार ( अक्षरशः हिन्दी अनुवाद ) ६-८-० 
आत्मधर्म की फाइलें ३-१२-० 
  [ इस शास्त्रमाला की ५१ पुस्तकें प्रसिद्ध हो चुकी हैं। उपरोक्त पुस्तकों के अतिरिक्त 

अन्य पुस्तकें गुजराती भाषा में हैं, उनका सूची पत्र मँगा सकते हैं।] 

-+ मिलने का पता :- 
श्री जैन स्वाध्याय मन्दिर, सोनगढ़ (सोराष्ट्र) 

